GVANGJSIH MINZCUZ BAU

B.2016 Nd.11 Ng.2

bouxhien Lauimiz

faenzcieng ndei 3

Dahcej Vaiqdi Buet

“Dwg mbouj dwg youq mwh gou aeuq raemxyw,
mwngz swnh gou mbouj haeujsim vuenh ne?”

“Mbouj dwg!”

“Mwngz lij dingjgeng! Dik mwngz dai bae!”

“Dik dai gou hix mbouj guh gvaq gij saeh
haenx!”

“Gou dwg gobiuj mwngz, rox Iwi?”

“0, dwg daeggo couh ndaej moeb daegnuengx
ha?”

“Gijneix dwg son’ gyauq mwngz!”

“Gou baenzneix dwg hen ndang!”

Song boux miz geigmaeuz youh maenh moeb
daj

bouxboux cungj ndaeng foeg naj gawh liux, moeb

neix, banngaiz doxmoeb daengz banringz,
daengz bouxboux cungj mbouj miz rengz lo, lij faen
mbouj cingcuj byawz deng byawz loek, byawz yaez
byawz ndei.

Doeklaeng mbouj doxmoeb lo. Song beixnuengx
doengzcaez haeuj ndaw rij bae, hoeng lijecaengz
doxndei law. Song boux loh gengz loh gangh, gag
boux swiq gij lwed gij huq gwnz ndang. gwnz buh
swhgeij. Gij yienghaenz songde, cigdaengz boux
vunzcaen songde dajdienh daeuj cij ndaej siu.

Dienhvah dwg daj hawj Veiz Yindonz. Veiz
Yindonz youq ndaw rij rwiq ndang dingqnyi soujgih
yiengj, singjseuq dwk buet gvagbae, dawz soujgih
ndoj daengz baihhenz bae dingg. Mwh de daugma,
mbouj roengz raemx lo, cix dwg loh gangh naengh
youq gwnz gonj rin he, yaek conghrwz, yaek
conghrin, lumj duzlingzdaeuz nei, simgaek . simnaiq,
mbouj rox baenzlawz guh cij ndei. De mbouj ndaej
mbouj gouz nuengxbiuj ndaw rij haenx.

Suh Niuz gvaqdaeuj lo, Veiz Yindonz yaengx
aen soujgih naeuz: “Dwg Bohau daj gvaqdaeuj.”

“Bohgoux ndaej cuengq okdaeuj la?” Suh Niuz
angq dwk cam.

“Mbouj. De mbouj haeujbae ne.” Veiz Yindonz
naeuz.

“Laxlawz mwngz yaeuh vunz.”

“Roengzbae dou baenzlawz guh?” Veiz Yindonz
naeuz, “boh” au cam gou cawqleix mehmbwk haenx

liux mboujcaengz. Gou naeuz cawqleix lo, hoeng
mbouj cawqleix ndei. Boh’ au heuh gou laebdaeb
cawqleix, itdingh aeu cawqleix ndei.”

“Mwngz lij siengj gaj de?”Suh Niuz cam.

“Gou heuh mwngz gvaqdaeuj, couh dwg cam
mwngz baenzlawz guh?”

“Gou mbouj rox law.”

“Mwngz itdingh gangj wngdang baenzlawz guh.
Neix dwg minghlingh. Gou dwg daeggo mwngz.”

Suh Niuz yawj gibiuj, “caen heuh gou gangj?”

“Ttdingh gangj!”

“Yienghneix gou gangj lo,” Suh Niuz naeuz,
“gou nyinhnaeuz, vunz dwg mbouj ndaej caiq gaj lo.
Dou gaenq gaj de baez he gvaq. Gaj mbouj dai, gaj
vunz mbouj baenz. Dou song boux cungj miz coih.
Caiq laebdaeb gaj couh dwg laebdaeb
famhcoih. Fanjcingq gou mbouj guh lo. Mwngz gangj

vunz,

gou baenzlawz cungj baenz. Gou mbouj guh.”

“Boh’au baihhaenx baenzlawz guh?” Veiz
Yindonz naeuz, “mbouj cawqleix ndei mehmbwk,
baenzlawz caeuq boh” au gangj?”

Suh Niuz naeuz:“Gou mbouj rox bw.”

Veiz Yindonz daengq Suh Niuz, naeuz: “Boh’ au
daih gou ndei dangqmaz, mwngz rox lwi? Mwngz
ngaiz bouxwnq haep, gou bang mwngz bauqcaeuz,
moeb vunz haeuj gam, dwg byawz gouq gou okdaeuj,
rox lwi? Daxmeh mwngz bingh naek louzei, geij cib
fanh ngaenzyw byawz bang ok, rox Iwi? Lij miz gij
yiengz gwnz bya, guhmaz miz baenzlai yiengz? Rox
lwi?”

“Gou rox,”Suh Niuz naeuz,“dwg bohgoux.”

“Gaj vunz miz coih, gou rox,” Veiz Yindonz
naeuz, de yaek gonjrin gwnz rin, “hoeng mbouj ciuq
gij eigsei boh” au bae cawqleix mehmbwk haenx, gou
youh doiq mbouj gvaq boh’ au. Mwngz hix doiq
mbouj gvaq de. Mboujgvaq cujyau dwg gou doiq
mbouj gvaq de. Gou dwg daeggo.”

Suh Niuz cim gobiuj cingq yaek conghrin
haenx, naeuz: “Gobiuj, mwngz gangj baenzlawz guh
couh baenzlawz guh. Gou dingq vah mwngz.”

Veiz Yindonz seizneix cij dawz gonjrin gwn rin
yaek okdaeuj. Gonjrin haenx hung lumj aen gyaeuj
nei, saek youq ndaw geh gonj rinloet, geij cien bi
cungj mbouj miz vunz yaek de gvaq, seizneix
bouxvunz ciedmuengh haenx hawj de cwxcaih lo.
Boux hawj de cwxcaih haenx, yaengx de hwnj gwnz
gyaeuj, lumj bouxgiuzsingh fat giuz nei, gveng de
daengz ndaw rij bae.

Veiz Yindonz dwg naemj ndei le c¢ij gwn
nywjsaejgoenq. Daih’ it dwg de naemj gvaq haemh
he. Laj rinloet diegbingz gyaeujien cungj rim liux,
gangjmingz de baenz haemh cungj youq gizneix
naemjngeix. Daihngeih, de dawz gij doeng’ vah
geiqloeg caeuq dinjsaenq gwnz soujgih caeuq boh—
au lienzhaeh haenx cungj mad bae liux, cix youq
ndaw soujgih louz coenz vahdaengq he. Vahdaengq
dwg baenzneix sij: Gou baenzneix dai caeuq
bouxwnq mbouj miz gvanhaeh. Coenz vahdaengq
neix gizsaed dwg bouxsijsei okmingz Haijswj sij.
Mwh Veiz Yindonz hwnj hag, youq ndaw gobonj
doeg gvaq gij sei Haijswj, lauxsae gangj gvaq gij
vahdaengq Haijswj. Seizneix de caeg vahdaengq
Haijswh daeuj yungh lo. Cawzbae vahdaengq, de lij
youq ndaw soujgih bien diuz dinjsaenq he hawj
nuengxbiuj, hoeng lijcaengz fat okbae. Dinjsaeng
dwg baenzneix sij: Nuengxbiuj, mazfanz mwngz
haem gou. Mwngz rox gou youq gyawz. Neix dwg
daihsam.

